
ShivajnanabodhasutrAni

శివజ్ఞానబోధసూత్రాణి 

॥ శివమయమ్ ॥
శ్రీమహాగణపాయ  నమః ।
శివాభ్యాం నమః ।
శ్రీగురుః  ప్రతిభానన్దః   ఏవమలిఖత్ ।
శివాత్మజ్యోతిః (చిదాత్మజ్యోతిః) ప్రకాశతే  బ్రహ్మైవాహం   శివః శమ్భుశఙ్కరః ।
కేవలం శివః ।
గోవిన్దహృదయాన్తస్థః   నటరాజోహ్యహం శివః ।
ఓం తత్సత్ బ్రహ్మార్పణమ్  ।
శ్రీమద్ధర్మసంవర్ధనీసమేత    శ్రీమత్  పఞ్చాపకేశః శరణమ్ ।
శ్రీమన్నన్దికేశాది   శివయోగినః సంయోజ్యాః (సఙ్గృహ్యన్తు ) ।
శ్రీగుహమూర్తిః  ప్రియతామ్  । శివాయనమః ।
శ్రీమజ్జైగీషవ్యాది   సనకాదిశివయోగినో జయన్తు ॥
గోవిన్దహృదయారూఢం  శఙ్కరం శివమవ్యయమ్ ।
శ్రీమన్నన్దీశ   విజ్ఞానదేశికం  గురూమాశ్రయే  ॥
ఓం నమఃశివాయ । శివాయై నమః । శివమస్తు ॥
అథ శివజ్ఞానబోధసూత్రాణి   ।
స్త్రీపుంనపుంసకాదిత్వాజ్జగతః   కార్యదర్శనాత్ ।
అస్తి కతౌ స హృత్వైతత్  సృజత్యస్మాత్ప్రభుర్హరః  ॥ ౧॥
(హరం విజ్ఞాతారం  సకలతను కార్యేషు కరణం
న జానన్తే మోహాదమిత కరణా అప్యతితరమ్ ।
ఉమానాథాకారం హృదయ దహరాన్తర్గతసరః
-పయోజన్తర్భాస్వద్భవతు జగదాశాణ్డజపరమ్  ॥)

అన్యః సన్ వ్యాప్తితోనన్యః కర్తా కర్మానుసారతః ।
కరోతి సంసృతిం పుంసాం ఆజ్ఞయా  సమవేతయా ॥౨॥

నేతితో మమతోద్రేకాత్  అక్షోపరతి బోధతః ।
స్వాపే నిర్భోగతోబోధేబోద్ధృత్వాదస్త్యణుస్తనౌ  ॥ ౩॥ (బోద్ధత్వాదస్తయణుస్తనౌ )

ఆత్మాన్తఃకరణాదన్యోప్యన్వితో మన్త్రిభూపవత్  ।
అవస్థాపఞ్చకస్థస్స్యాత్   మలరుద్ధస్వదృక్క్రియః  ॥ ౪॥ (అవస్థాపఞ్జకస్థస్స్యాత్   )
విదన్త్యక్షణి పుంసార్థాన్  న స్వయం సోఽపి శమ్భునా ।
తద్వికారీ శివశ్చేన్న కాన్తోఽయోవత్స తం నయేత్ ॥ ౫॥
అదృష్యఞ్చేదసద్భావో దృశ్యంచేజ్జడిమా  భవేత్ ।
శమ్భోస్తద్వ్యతిరేకేణ జ్ఞేయం  రూపం విదుర్బుధాః ॥౬॥
నాచిత్ చిత్సన్నిధౌ కిన్తు న విత్తస్తే  ఉభేమిథః ।
ప్రపఞ్చ  శివయోర్వేత్తా యస్స ఆత్మా తయోః పృథక్ ॥ ౭॥
స్థిత్వా  సహేన్ద్రియవ్యాధైః   త్వాం న వేత్సీతి బోధితః ।
ముక్త్వైతాన్  గురుణానన్యో ధన్యః ప్రాప్నోతి  తత్పదమ్ ॥౮॥ (ముక్త్వౌతాన్)
చిదృశాత్మని దృష్ట్వేశం  త్యక్త్వా వృత్తిం  మరీచికామ్ ।
లబ్ధ్వా  శివపదచ్ఛాయాం ధ్యాయేత్పఞ్చాక్షరీం సుధీః ॥౯॥
శివేనైక్యం  గతః సిద్ధః  తదధీన స్వవృత్తికః ।
మలమాయాద్యసంస్పృష్టో భవతి స్వానుభూతిమాన్ ॥ ౧౦॥
దృశోర్దర్శయితాచాత్మా  తస్య దర్శయితా శివః ।
తస్మాత్తస్మిన్ పరాం భక్తిం కుర్యాదాత్మోపకారకే ॥ ౧౧॥
ముక్త్యై  ప్రాప్య  సతస్తేషాం భజేద్వేషం శివాలయమ్ ।
ఏవం విద్యాత్ శివజ్ఞానబోధే  శైవార్థనిర్ణయః    ॥ ౧౨॥
శిష్యశ్శ్రోత్రం  చ యోనిశ్చేద్గురుర్జిహ్వా   చ లిఙ్గకమ్  ।
మన్త్రో బిన్దుః  సమాఖ్యాతో బోధః పుత్రః  శివః స్వయమ్ ॥ ౧౩॥
శివోఽహమ్ ।
॥ ఇతి శివజ్ఞానబోధసూత్రాణి   ॥
Encoded and proofread by Ruma Dewan

2 sanskritdocuments.org



శివజ్ఞానబోధసూత్రాణి 

ShivajnanabodhasutrAni

pdf was typeset on November 11, 2023

Please send corrections to sanskrit@cheerful.com

shivajnAnabodhasUtrANi.pdf 3


	Document Information
	Document Text
	Document Credits

